
Gwella ymylon ffyrdd a mannau

gwyrdd cyhoeddus ar gyfer peillwyr
trwy newid patrymau rheoli

Y safle

buglife

Cymru

Mae Stryd Y Brython yn ardal 0.1 hectar o ofod gwyrdd
mewn ardal breswyl yn Rhuthun, a reolir gan Gyngor

Sir Ddinbych fel rhan o rwydwaith o safleoedd.

Beth ddigwyddodd

Derbyniwyd cyllid i reoli rhwydwaith o safleoedd bychan ar
hyd ymylon ffyrdd mewn dinasoedd, trefi a phentrefi ar hyd a
lled Sir Ddinbych oddi wrth Brosiect ENRaW, Partneriaethau
Natur Lleol (LNP) Cymru, trwy gynllun “Lleoedd Lleol ar gyfer
Natur” Llywodraeth Cymru. Mae Stryd Y Brython yn un o 129
o safleoedd sy’n cwmpasu tua 28 hectar sydd bellach yn cael
eu rheoli ar gyfer bywyd gwyllt.

Arolwg o’r safle

Cafodd y rhaglen dorri glaswellt ar bob un o safleoedd y
prosiect ei llacio, gan roi cyfle i blanhigion flodeuo. Yna,
cynhaliwyd arolwg arnynt yn fisol gan dim bioamrywiaeth
Cyngor Sir Ddinbych trwy gydol y tymor tyfu (Mawrth /

Ebrill - Awst) am flwyddyn gron cyn gwneud penderfyniad os
byddai’r safle yn elwa ai peidio o gyfoethogi blodau gwylIt.
Cafodd hyn ei seilio ar y nifer a’r math o rywogaethau o flodau
gwyllt a gweiriau a gofnodwyd wrth i’r torri gael ei lacio.

Ymgynghori ac ymgysylltu a’r gymuned

Anfonwyd adborth oddi wrth bobl leol ymlaen at y tim
bioamrywiaeth gan gynghorwyr lleol. Cynhyrchodd tim
cyfathrebu’r Cyngor ddatganiadau misol i'r wasg a negeseuon

rheolaidd ar y cyfryngau cymdeithasol i hysbysu trigolion lleol
am y gwaith glaswelltir oedd yn cael ei gynnal. Roedd unrhyw
newidiadau arfaethedig i’r gwaith rheoli, fel gadael lleiniau
glaswelltog i dyfu’n dalach i annog blodau gwyllt, yn cael eu
hegluro i bobl leol ynghyd &’r buddiannau bioamrywiaeth.

Cynhaliodd y tim bioamrywiaeth deithiau cerdded blodau
gwyllt, hyfforddiant adnabod blodau gwyllt, dyddiau plannu
planhigion plwg a chasglu hadau, hyfforddiant tyfu, a
sesiynau gwaith yn y feithrinfa goed ar gyfer unrhyw un oedd
a diddordeb dysgu mwy neu ymuno yn y gwaith.

Beth gafodd ei wneud?

Tyfodd safle Stryd Y Brython yn gyfoeth o flodau trwy ddim
ond lleihau’r torri, felly ni fu angen defnyddio planhigion plwg
na hadau. Mae safleoedd eraill gyda diffyg amrywiaeth blodau
gwyllt wedi eu gwella gan ddefnyddio hadau a gasglwyd yn
lleol a dyfwyd ymlaen yn blanhigion plwg ym meithrinfa

goed tarddiad lleol y Cyngor. Mae’r rhain yn cynnwys hadau’r
Gribell Felen (Rhinanthus minor) ar rai safleoedd - planhigyn
lled-barasitig rhai gweiriau a phlanhigion eraill, sy’n atal eu
tyfiant ac yn rhoi mwy o gyfleoedd i flodau gwyllt ffynnu.



Cyn newid y patrwm rheoli

Yn flaenorol, roedd pob safle wedi ei reoli o dan raglen
reoli glaswelltir amwynder safonol. Roedd y torri'n digwydd
fel rhan o raglen gylchdroadol bob pythefnos, gan adael y
torion ar y safle.

Cofnodwyd bod cyfoeth y blodau yn ‘isel’ ym mlwyddyn
1, gyda’r rhestr ganlynol o rywogaethau wedi’u cofnodi
ar y safle:

e Danty Llew e Rhwyddlwyn Main

o Milddail e Y Bengaled

e Llyriad yr Ais e Llydany Ffordd

e Llygad y Dydd e Clust-y-llygoden Gulddail
e Blodyn Llefrith e Gwlyddyn y Dom

e Blodyn Ymenyn e Melynydd

Ar 6l newid y patrwm rheoli

Bellach, mae pob safle’n cael ei reoli gan ddilyn patrwm
gweirglodd draddodiadol. Mae hyn yn golygu torri a
chasglu ar ddiwedd Chwefror / dechrau Mawrth, gyda’r
torion yn cael eu cludo o’r safle er mwyn gostwng lefel
y maetholion a ffafrio twf blodau gwyllt. Yna, gadewir
i’r planhigion flodeuo’n ystod y tymor tyfu cyn aildorri a
chasglu ym mis Awst / Medi. Mae’r cyngor bellach wedi
ymrwymo i drosglwyddo’r cynllun rheoli hwn am byth.

Yn ystod haf 2023, cofnodwyd bod gan y safle doreth
‘cymedrol’ o flodau gwyllt. Cofnodwyd y rhestr ganlynol
o rywogaethau ond credir y cofnodir mwy gyda mwy o
ymdrech wrth gynnal yr arolwg:

e Melynydd e Maglys Du
e Tegeirian Brych e Hesgen Flewog
e Llygad Doli e Gwlyddyny Dom
o Milddail e Clust-y-llygoden Gulddail
¢ Y Bengaled o Llau’r Offeiriad
e Blodyn Ymenyn Ymlusgol e Marddanhadlen Goch
e Blodyn Ymenyn e Moronen y Maes
o Rhwyddlwyn-y-maes e Rhwyddlwyn Dail
Gwyrdd Eiddew
" e Llyriad yr Ais e Llysiau’r Gingroen

flaenoriaeth cadwraeth

yny DU yn gysylltiedig a
chynefinoedd glaswelltir.

Patrwm rheoli parhaus

Torrwyd safle Stryd Y Brython gan ddefnyddio peiriant
TracMaster BCS 630W Bank Commander gyda phladur, cribin,
a byrnwr bychan yn y flwyddyn gyntaf, ond bellach mae’n
cael ei dorri gan ddefnyddio peiriant torri a chasglu Iseki
SF450. Mae’r torion yn cael eu cludo o’r safle a’u gwaredu
gyda gwastraff gwyrdd y Cyngor. Mae border 1 metr o led

ar hyd ymyl y ffordd yn cael ei dorri bob pythefnos er mwyn
sicrhau y gall gyrwyr weld yn iawn ac i ddangos i’r trigolion
bod yr ardal yn cael ei rheoli. Mae sbwriel yn cael ei gasglu ar
y safleoedd yn ogystal & chwilio am faw cwn.

Bob blwyddyn, gan fod safleocedd y prosiect yn cael eu torri
yny gwanwyn ac yn hwyrach yn yr haf a’r torion yn cael eu
gwaredu, bydd ffrwythlondeb y pridd yn graddol leihau, gan
sicrhau bod gweiriau’n llai trechol a blodau gwyllt yn cael
mwy o le i ffynnu. Caiff safleoedd sydd a diffyg rhywogaethau
sy’n dechrau dangos gostyngiad mewn lefelau maetholion
yny pridd eu cyfoethogi gyda phlanhigion plwg a / neu
hadau. Bydd y lefelau maetholion is yn helpu i sicrhau nad yw
planhigion plwg a / neu eginblanhigion yn cael eu mygu gan
dyfiant gwair cryf y tymor canlynol.

Mae pob safle’n cael eu monitro’n flynyddol, gan gofnodi
rhywogaethau planhigion sy’n bresennol a nodi unrhyw fywyd
gwyllt diddorol arall a welir. Mae unrhyw degeirianau, neu
blanhigion neu anifeiliaid eraill o ddiddordeb a gofnodir yn cael
eu rhannu ar y cyfryngau cymdeithasol gyda’r gymuned leol, gan
annog balchder yn y mannau gwyrdd cyhoeddus, amrywiol hyn.

Mae pob safle prosiect wedi ei ychwanegu i’r map B-Lines
gan eu bod yn cyfrannu at gynyddu cysylltedd cynefinoedd
llawn blodau ledled y DU, gan ganiatau i beillwyr a bywyd

gwyllt arall symud trwy drefi a chefn gwlad.

Buddiannau o ganlyniad i newid y
patrwm rheoli

Bioamrywiaeth

Glaswelltiroedd llawn blodau gwyllt yw un o’n cynefinoedd
pwysicaf a mwyaf bioamrywiol yn y DU. Gall glaswelltiroedd
sy’n gyfoeth o rywogaethau gefnogi ystod aruthrol o fywyd
gwyllt yn cynnwys blodau gwyllt, ffyngau, infertebratau,
ymlusgiaid, amffibiaid, mamaliaid bychain ac adar. Mae un rhan
o bump o bob rhywogaeth sy’n flaenoriaeth cadwraeth yny

DU yn gysylltiedig & chynefinoedd glaswelltir. Mae creu a rheoli
glaswelltiroedd sy’n llawn blodau gwyllt brodorol ar y B-Lines
yn cyfrannu at rwydwaith o gynefinoedd cysylltiedig ar draws y
DU, gan ganiatdu i rywogaethau symud ar draws tirweddau.

Lles

Mae newid y patrwm rheoli i ganiatdu i flodau gwyllt dyfu’n
dal, blodeuo a hadu, yn darparu mwy o fwyd i bryfed ac adar
ac mae’n cynyddu bywyd gwyllt i'r trigolion lleol ei fwynhau.
Mae’r mannau gwyrdd llawn blodau gwyllt hyn yn gwbl
hygyrch i drigolion lleol, yn cynnwys rhai sy’n cael trafferth
symud neu sydd a diffyg cyfleoedd i deithio i ardaloedd mwy
gwledig. Mae mynediad i fannau gwyrdd yn gysylltiedig a
buddiannau gwybyddol a gwell lles meddyliol a chorfforol.
Mae tystiolaeth wedi dangos y gall edrych ar ddol blodau
gwyllt am ddim ond chwe eiliad ostwng eich pwysedd gwaed
a gwneud ichi deimlo’n hapusach - dysgwch fwy yma. Gall
cerdded ym myd natur, yn cynnwys glaswelltiroedd, waeth
pa mor fawr neu fach wella iechyd meddwl trwy leihau
straen, gorbryder ac iselder yn ogystal a lleihau’r risg o
anhwylderau corfforol fel clefydau cardiofasgwlaidd.

Gwasanaethau ecosystem

Mae gan fannau gwyrdd sydd a glaswellt a blodau tal gapasiti
cynyddol i ddal dwr glaw yn ystod achosion o lifogydd, gan
leihau dwr ffo a llifogydd ar arwynebau caled fel ffyrdd a
llwybrau troed. Mewn cyfnodau o sychder, mae’r mannau
gwyrdd hyn hefyd yn cadw mwy o ddwr na glaswelltir wedi’i
dorri’n fyr, gan helpu i gynnal coed trefol iach a chadw’r
‘ewyrdd’ mewn mannau gwyrdd. Mae’r prosiect hwn yn
ymchwilio hefyd os yw mannau gwyrdd trefol yn helpu i
unioni effaith sinc wres concrid mewn ardaloedd adeiledig.

Gwersi a ddysgwyd

Fe wnaeth gweithio’n agos gyda Thim
Cyfathrebu’r Cyngor helpu i rannu negeseuon
ac uchelgeisiau’r prosiect.

Mae hysbysu cynghorwyr a chymunedau
lleol a’u cael ar ein hochr ni wedi ein helpu i
oresgyn rhwystrau’n lleol a gwrthwynebiad i
newidiadau yn eu mannau gwyrdd lleol.

Mae’n bwysig sicrhau bod pob gwaith blodau
gwyllt yn defnyddio hadau a phlanhigion o
darddiad lleol i’r sir.

Cyngor

sir ddinbych
denbighzhireg

